
Ustea baino,  
nahia

Gogoan dut amak behinola esandakoa: "Urteak geroz 
eta azkarrago igaroko zaizkik". Orduan ere, amak 
arrazoi. Auskalo zergatik, baina sentipena dut denbora 
geroz eta azkarrago igarotzen dela. Sarri, hatz artetik 

Ikurrina altxa eta Getaiko Bandakin kalejiran kalian 
behera eta gora. Elkarri sorbaldatik heldu, gorputzen 
alaitasuna sentitu, aurpegira begiratu eta gertutik irriak 

ikusi... 2022ko abuztuaren 5a, Salbaore bezpera. 

Kuadrillan juntatu gaitun, aspaldi aspaldiko partez, 
kale bazterrak postu ezberdinez lepo: eskuz egindako 
pultserak, eraztunak, koilareak, betaurrekoak... 
Errealeko kamisetakin jantzita urtero etortzen dunan 
beltza... Kalean aurrera egiteko nahikoa lan! Baina ze 
poza, bihotza saltoka herriko eta ingurutako lagun eta 
ezagunak ikusteko aukera izango dinagulako! 

Kuadrillako kamiseta edo alkandora horteraz jantzita 
hura eta bestia, zatarrena askogatik geuria, Barbie 
arroxa, 30 urte eta gero plantxatzeko beharrik ez 
duna, azkena utzi bezala zutik mantendu den oihal 
sendoa (nik uste nahastu egin ginunala, tela hau 
hulia bezala ibiltzeko hunala ziur naun). Hitz eta 
Pitzekuak, presente! Hoiek urtero-urtero ez dinate 
hutsik egiten.

Hitz eta pitz batekin eta bestiakin... euskaraz, nokaz, 
hikaz: "Ze martxa? Martxa kristona zion, txikita! Ikusi 
al den? Begia botata dakaten zumaiarra etorri den. 
Jo, aber geo frontoian dultzemeneo batzuk iteko 
aukera zakatenan. Eta zeñek jakin, igoal Sanantongo 
plazoletan bukatuko dinau lardaxkan!".

Txikiteoa bukatzen ari den honetan kalean parrilla usain 
sarkorra, hipnotizantzailea, era guztitako arrainak 
suaren gainean dantzan: erreboiloak, bisiguak, mihi-
arrainak, solaiuak, kokotxak... Terrazetan kuadrillak 
eserita, poza, barre-algarak, muxuak, besarkadak... 
afalostean kantuan "gure kuadrillan, gure kuadrillan 
mozkorra franko eta gainera soltero", "kalian-gora, 
kalian-behera zezena, ai-ai-ai-ai, hau dek, hau dek 
umoria!".

Salboriak, gailen-
du dadila umoria

ZIGOR SAIZAR

JON ANDER DE LA HOZ

Afaitatik altxa eta tabernetan dantza, dantza eta 
dantza, euskal musikarekin, reggetoiakin (neurrian), 
punkarekin, heavyarekin, skarekin... saltoka, gerriak 
mugituz, gorputzak gorputzekin mugituz... baina beti 
errespetuz, aurrekoari begiratu eta une oro onartu 
gaituela ikusita. Frontoira joan eta kalejira amaigabeak 
(hauek bukaeraraino aguantatzea zailagoa den 
Getaiko triatloia bukatzea baino), arin-arinak (pausoak 
asmatuz), agarrauak...

Ez dinat zorterik izan, bakarrik noan etxera, pixkat 
mugituta eta bixi-bixi, baina kontrolatuta. Bihar 
marmitako lehiaketa eta ondoren herri-bazkaia 
zeon eta indarrak gorde behar dizkinat. Eguna 
luzia izaten den, tipula eta atun usaina erropan 
itsatsita, Barbieren glamour guztia pikutara! Baina 
pozik nian etxera, bakarrik, lasai, bazterretara edo 
atzera begiratu gabe inor etorriko zaidan beldur. 
Salbaore bezperako parrandan ere horixe izan hunan 
komentario pozgarriena: emakumezkoak gintunan 
guztiak zein lasai eta kezkarik gabe etxeratu gintunan, 
ligatu zinenak beraiek aukeratutakoekin eta usaitu ez 
geninanak balantza txikiakin baina ikaragarri pozik 
holako salboriak hasteakin. 

— Zigor, gaur ederra eman digun! Oraindik hiru 
hilabete falta ditun Getaiko festetako eta gau guztia 
pasa dun lotan hizketan. 
— Eta zer esaten ninan?
— Gora Salboriak! behin eta berriz. 
— Gora Salboriak, gora umoria eta harreman moriak!

SALBERAK ITSASKABRARI



ARTZAPE · 2022ko maiatza 5

ihes egiten duen hondar alea dela irudikatu ohi dut, 
eta ez dakit hori oso seinale ona den. Ordea, tarteka 
izaten ditu abantailak ere; desio den urruneko zera 
hori gertuago sentitzea, esaterako.

Salba(d)ore zale porrokatua izan naiz beti. Herriko 
jaiak noiz ailegatuko zain-zain egoten zen horietakoa. 
Lehenaldian idatzi dut azken esaldi hori, ditxosozko 
bi urteek ahanzturan utzi dituztelako. Denboraren 
abiadura handiagoak egutegiko orriak ustez azkarrago 
pasarazi dizkidan arren, urrun sentitzen ditut aurtengo 
jaiak. Eta kontraoinean harrapatu nau irakurleak 
helarazitako galderak: "Bi urte eta gero, nolakoak 
espero dituzue aurtengo Getariako festak?".

«Ñó, galdera ona», egin dut neurekiko. Erantzuna da 
kaskarragoa: auskalo. Agian zahartu egin naizelako 
(oso litekeena da hori), akaso azken bi urteek mapatik 
desagerrarazi dituztelako, baina irakurlearen galdeak 
ahaztua nuen hura gogorarazi dit. Eta jarri naiz 
galdezka neu ere. Hala jakin dut gaztetxekoak (haiek 
ez dute hutsik egiten!) hasi direla beren krokisak egiten. 
Hortik aurrera, deus gutxi.

Irakurleari zer erantzun ezinda sentitu naiz. Susmoa 
dut Zygmunt Bauman hil zenetik —eta bost urte bete 
berri dira, soilik— are likidoagoa dela gizartea. 
Pandemiak lurretik atera duela patxadari lotzen 
gintuen azken hesola. Zer kristo aurreikusiko dut nik, 
zer kabala egingo dut, gure bizitza semaforo baten 
arabera antolatu behar izan dugunean, oraintxe gorri, 
oraintxe berde? Ez naiz ausartzen, egia esan.

Dakidana da egin dituztela jaiak gertu-gertuan, eta 
nahi nuke abuztuan ere halaxe izatea. Nolako jaiak 
espero ditudan ez dakit, nolakoak nahi nituzkeen 
bai. Zirriparra sosegatuko jaiak nahi ditut, herritarrak 
erdigunean kokatuko dituztenak, haientzat prestatuak 
eta haiek gozatuak. Oroz gain, berdinzaleak nahi ditut, 
zentzu guztietan. Sorbaldatik elkar hartuta gaudenean, 
sorbalda guztiak altuera berean dituztenak. Eta geurea 
dena kanpoedertzen ibili beharrik gabekoak. Guztiok 
eroso sentiaraziko gaituzten jaiak desio ditut, eta 
bezperako gertakariei erantzuteko kontzentraziorik 
antolatu beharrik gabekoak. Bestela, kareletik 
botatzeko moduko jaiak izango dira.

Denboraren errota geldiaraziko duen festa nahi dut. 
Lehengora bueltatzeko bidaiaren jai iniziatiko bat izango 
dena. Biharamuna bezperak ekartzen zuen garaiak 
oroitaraziko dizkiguna, etorkizunak baino gehiago.

Bidasoan
gora

Denok ezagutzen dugu Euskal Herria bitan zatitzen 
duen Bidasoa ibaia. Bada, Eneko Aizpurua 
lazkaotarra ibaian zehar abiatuko da, Txingudiko 
badiatik, historian zehar ibai honen inguruan 
gertatu diren, eta ezkutuan gordeta zeuden, hainbat 
gertakizun euskara jasoan eta modu atseginean 
irakurleari jakinarazteko. 

Erratzu inguruan jaiotzen den erreka honek 67 
kilometroko ibilbidea egiten du Gipuzkoako 
kostaraino, eta lekuko paregabea izan da mendeetan 
zehar bere bi aldeetan egosi diren drama eta 
bitxikeria ugari jasotzeko. Idazleak ibaian zehar 
gertakizunen toki jakinak aurkituko ditu eta haien 
berri eman. Esaterako, aspaldiko kontrabando-
istorioak; 60-70 urteetan migratzaile portugesek 
ibaia zeharkatzen zuten garaiko datuak; Santakrutz 
apaizak Endarlatzan fusilatutako 34 karabineroen 
gertakaria; Irun-Hondarribia-Hendaia-Biriaturen 
arteko gatazkak Bidasoan arrantzaleekin; Barojaren 
eta Aitzolen estualdiak Gerra Zibilean Berako 
bidean topo egin zuteneko unean; naziengandik 
ihesi ibilitako aire-pilotuen gorabeherak; historia 
hurbilean gertaturiko Zabaltzaren kasua; eta tokian 
tokiko beste hainbat gertakizun. Gaurkotasuna 
duen liburua benetan Bidasoako uretan oraindik ere 
migratzaile afrikarrak itotzen ari diren garai hauetan.

JOXI ERAUSKIN

KULTURAREN TXOKOASALBERAK ITSASKABRARI

Behin eta berriz entzun dut esaldi hau Aste 
Santuan: "ostalaritzan lan egiteko jendea falta 
da". Asteburuan Madrilen izan naizenean ere 

sentsazio bera izan dut, atzerritarrak guk egin nahi 
ez ditugun zerbitzari eta tabernari lanak egiten. Eta 
pentsatzen dut sukaldeko egoera ere berdina izango 
dela.

"Jendeak ez dauka lanerako gogorik" esaldi 
maltzurrari baldintzak zeintzuk izango ote diren 
galderarekin erantzuten nion eta gogoeta horrekin 
nenbilela, Linkedinen ondorengo testu honekin topo 
egin nuen. Nire hitzekin ere ezingo nukeen hobeto 
adierazi pentsatzen dudana, beraz, hementxe uzten 
dizuet zati bat euskaratuta:

Ez da guztiz egia. Badago pertsonala, 
badaude langile nekaezinak, badago lana 
egin nahi duen jendea. Baina ez dituzte 
nahi bete ezinak diren ordutegiak, ez dute 
jai egun guzti-guztietan lan egin nahi edo 
astebukaera bakarra izan libre 9 hilabetetan. 
Ez dute nahi goizetik gauera arte lan egin 
(seme-alabak ikusi ere egin gabe,) eta 
gainera, 09:00etatik 17:00etara lan egiten 
duenaren soldata bera kobratu. 

Izan gaitezen kontziente: duela 20 urte 
ostalaritza oso ondo ordainduta zegoen; 
beste sektoreetan baino gehiago ordaintzen 
zen. Azken urteetan gainontzeko sektoreetako 
soldatak igo dira, ostalaritzan ez hainbeste, 

eta orain praktikoki beste edozein sektoreren 
pare geratu da.

Ez jaun-andreok, jendeak ez du lan gehiago 
egin nahi berdinaren truke, ez du nahi 
sakrifikatu eta, are gutxiago, pandemia baten 
ondoren, non ondo ikasi dugun benetan zer 
den garrantzitsua. Ez iraindu sektore honetara 
iritsi nahi ez duen jendea, kontziliatzen ez 
den sektore honetan sartu nahi ez duena, 
eta bizi kalitaterik ez izatea normalizatu 
duena, ez da eta normala. Ez da duina eta 
ez da jasangarria. Baldintza erakargarririk 
sortzen ez bada, ez da langilerik erakarriko 
eta horiek gabe ez dago ez etorkizunik, ez 
dago kalitatezko sektorerik.

Ziurtatu, gainontzeko sektoreetan bezala, 
gutxienez hilean asteburu bat libre, ordutegi 
koherenteak, legedia betetzen dutenak 
(turnotik turnorako tarteak etab), jai egunak 
eta oporrak errespetatzea. Soldata duinak, 
ordutegi konprometituetan lan egitea 
isladatzen dutenak.

Ostalaritza humanizatu behar da. Gizartea 
humanizatu behar da. Denon ahotan darabilgun 
jasangarritasuna, martxan jarri dezagun.

Testu honen egilea Noemi Del Barrio sukaldaria da 
eta zer nahi duzue esatea? Nik behintzat ezer gutxi 
daukat gehitzeko: Amen.

NEREA KAMIO

Inork ez du nahi  
ostalaritzan lan egin

IRITZIA

Zarautzen egunpasan
Martxoaren 1ean Iturzaetako 6. mailako ikasleak 
Zarautzera joan ginen eguna pasatzera. Goizean 
goiz autobusa hartu eta Orokieta ikastetxera joan 
ginen bertako irratian Uxue Alberdi elkarrizketatzera. 
Elkarrizketak martxoaren 8arekin izan zuen zerikusia 
eta eskolako blogean dago entzungai. Gauza oso 
interesgarriak kontatu zizkigun. 

Ondoren, irratian geundela aprobetxatuz, ikasle 
bakoitzak poesia bat errezitatzeko aprobetxatu genuen. 
Bai bitxia norbere ahotsa irratian entzutea! Gure 
eskolan ez dugu irrati gelarik eta asko gustatu zitzaigun.

Jolas orduan Orokietako 6. mailako ikasleekin futbolean 
aritu ginen. Hainbeste ginenez, zelaian egoteko ia 
lekurik ere ez genuen izan, baina ondo pasa genuen.

Jarraian, Argiñano jatetxearen aurrean dagoen skate 
parkera joan ginen bazkaltzera, giro ederra egiten 
zuenez, oso gustura egon ginen. Ondoren, irakasleek 
hondarretan jolasteko denbora eman ziguten eta asko 
disfrutatu genuen.

Itzultzeko garaian marea goian zegoenez eta olatu 
handiak zeudenez, mendi aldetik itzuli ginen. Santa 
Barbara igotzen ari ginela lokatzetan dantzan aritu 
ginen, batzuek ia zapatila galdu zuten, beste batzuk 
erortzeko zorian egon ziren... barre pila egin genuen!

Ermitan pixka bat deskantsatu eta tipi-tapa herrira iritsi 
ginen. Giro ederrean, egun zoragarria igaro genuen.

6. mailako ikasleak Orokietako irratian Uxue Alberdi elkarrizketatzen. 

Santa Barbarako ermitan.

HARRITARTEN TXUTXUPEKA

Elkanoren Lehorreratzearen inguruan pasa den 
udazkenean abiatutako parte-hartze prozesuak eman 
ditu emaitzak. Hala, aurtengoan izango diren zenbait 
aldaketa jakinarazi ditu Getariako Udalak.

Orotara, 21 pertsona lehorreratuko dira orain arteko 
18en ordez. Hala, mundu biratik itsasontzian etorri 
ziren hiru indigenak irudikatuko dituzte. Hauek 
marinelekin batera egingo dute elizarainoko bidea 
baina ez dute tripulatzaileek Ama Birjinari egindako 
promesan parte hartuko, Pia-Pian geratuko dira. 

Kontinenteak, berriz, adin ezberdinetako hiru eta 
sei arteko pertsona multzoek ordezkatuko dituzte. 
Europaren ordezkaritza Getaria izango da.

Bestalde, Elkanori aitortza bere oroimeneko 
monumentuan egingo zaio eta bertan abestuko da 
Gora Elkano ere. 

Berrikuntzak aurtengo lehorreratzean

Nao Victoria porturatzen azken lehorreratzean. 

Bilboko unibertsitateetara joateko autobusa

Duela zenbait urtera arte, eskualdeko ikasleek Bilboko 
unibertsitatera euren herrietatik autobusez egunero joan-
etorria egiteko aukera zuten, Piper autobus zerbitzuari 
esker. Azken urteetan zenbait herritan mantendu da 
hori, baina autobusa ez da pasatzen Getariatik. 

Datorren ikasturterako zerbitzua berreskuratu nahiko 
lukete, baina eskaera egin ahal izateko, erabiltzaile 
kopuru jakin bat bermatu behar da. Horregatik, 
herritarren artean, 2022/2023 ikasturtean Bilboko 
unibertsitateetara joateko —langileek ere erabili 
izan dute zerbitzua— interesa luketen pertsonen bila 
dabiltza. 

Haiei guztiei 669 325 552 telefono zenbakira 
idazteko deia egin diete. 

Taldea osatuko balitz, Getariako geralekuan bertan 
hartuko lukete autobusa. Piper zerbitzuak egunero, 
ordu ezberdinetan, egiten ditu joan-etorriak Bilbora; 
unibertsitateetatik gertu egiten ditu geldialdiak. Piperren autobusa Leioako unibertsitateko aparkalekuan. 

KLIK BATEAN

Iaz zendu ziren Nerea Iribar eta Andoni Galarraga 
gazte getariarrak oroitzeko, beraien izeneko pala 
memoriala antolatu dute haien lagunek. Euren 
esanetan, biak ziren kirolariak eta bat egiten zuten 
palarekiko zaletasunean.

Memoriala goiz batekoa izango da; ekainaren 11n 
egingo dute, aurreikusi dutenez, 09:30etik 15:30era. 
Eguraldi ona egiten badu, frontoian jokatuko dira 
partidak eta txarrarekin, berriz, kiroldegian. 

Bikoteak mistoak izango dira, 16 gehienez, 
eta maiatzaren 4tik 31ra eman ahal izango 
dute izena palamemoriala@gmail.com helbide 
elektronikoan. Garrantzitsua izango da ordena, 
lehenbizi apuntatzen direnek hartuko baitute parte 
memorialean. Izena ematen duen bikote kopuruaren 
arabera erabakiko dute partidak 10, 12 edo 16 
tantora jokatu.   Pala memorialerako prestatutako logotipoa.

Surfeko lokalean hainbat hobekuntza lan egin dituzte

Gaztetape hondartzako surfeko lokalean amaitu 
berri dituzte lanak. Alde batetik, neskentzako eta 
mutilentzako aldagela bana atondu dute. Bestetik,  
termo handiagoak jarri dituzte, eta instalazio elektrikoa 
nahiz urarena txukundu eta pintaketa lanak egin dituzte.  

Gaztetape Surf Elkarteko batzarkideetako baten 
hitzetan, "oso neska gutxik" erabiltzen dute lokala. 
Hala, aldagelak bereiztearen helburuetako bat da 
neskak klubera bertaratzea: "Neskak ere hona etortzera 
animatu nahi ditugu. Denentzat ateak zabalik ditugu". 

Batzar Orokorrean aho batez onartu zituzten 
hobekuntzok. "Hainbat aurrekontu eskatu genituen, 
batzarrean proposamenak aukeratu eta aurrera eraman 
ditugu". Elkarteko zenbait bazkide aritu dira hainbat 
lan egiten eta eskertuta daude haiekin. 

Amaitzeko, gogorarazi dute bazkide egiteko epea 
urtarrilean eta maiatzean irekitzen dutela. Interesatuek 
gaztetapesurf@hotmail.com helbidera idatz dezakete.

Nerea eta Andoni pala memoriala antolatu dute

Surfeko lokalean jarritako termo berriak.

KLIK BATEAN

GAINBEHERAN DOAN  
EREDUA
Azken hilabeteetan, herriko establezimendu ugarik ateak itxi ditu eta beste zenbaiten amaiera ere 
heltzear da. Besteak beste, Sahatsaga denda, Iruretagoiena drogeria, Lorea ileapaindegia eta, 
hilabete batzuk lehenago, Gluglu bitxidenda itxi dituzte. Erretiroa tarteko, Nieves arrandegiak ere 
egunotan amaitu du jarduna. Babexa merkataritza elkarteak kezkaz bizi du egoera eta erretiroa 
gero eta hurbilago duten merkatariez gain, belaunaldi berrien gabezia nabarmendu dute.

Merkataritza

Globalizazioa eta kapitalismo basatia 
oinarri dituen egungo ekonomia sisteman, 
kolokan dago merkatari txikien biziraupena. 

Getarian, inguruko herrietan bezala, merkataritza 
establezimenduak gero eta urriagoak dira eta 
etorkizun hurbilari begira, joera aldaketarik ez da 
sumatzen. Babexa merkataritza elkarteko ordezkari 
diren Miren ileapaindegiko Miren Agirrezabalagak, 
estankoko Ander Iribarrek eta Harritarte dendako 
Begoña Garatek egoera beltz ikusten dute eta uste 
dute gizartea, oro har, aldaketa garaian murgilduta 
dagoela.

Jada, iritsi da kolonia-ura edo josteko haria erostera 
alboko herrira joan edo eskaera internetez egin behar 
dugun eguna. 34 urte pasatxoz Sahatsaga denda 
kudeatu duen Anttoni Azkuek argi du, "geure buruari 
harriak botatzen ari gara". Garapenaren izenean, 
horiexek dira jasaten ari garen ondorioetako batzuk eta 
herriko merkatariak ez ezik, zenbait getariar gertatzen 
ari denarekin kezkatuta dago. 

Udalak, bere aldetik, aholkularitza talde baten 
laguntzarekin, herriko merkataritzara bideratutako 
ekintza plana abiatuko du datorren udazkenean. 

TESTUA eta ARGAZKIAK 
INTZA GURRUTXAGA

ERREPORTAJEA

Haritz Alberdi alkateak denbora bukatu dela 
eta esku-hartzeak berehalakoa izan behar duela 
ohartarazi du: "Gremioetatik eskatzen ari dira eta 
kalean pixka bat ibiltzearekin bakarrik konturatzen 
zara jaitsiera zenbatekoa den". Planak getariar 
ororen kontzientziak astintzea du helburu. Alberdiren 
hitzetan, "beti kontsumitzaileei begiratzen diegu. 
Kontsumitzaileengan eragin beharko da, baina horrez 
gain, lokalak alokairuan jartzen dituztenengan eta beste 
zenbaitengan ere eragin behar da". Ekimenak hiru 
helburu nagusi ditu: egungo egoeraren diagnostikoa 
egitea, herria sentsibilizatzea eta merkataritza piztea.

Arrazoiak ugariak
Agirrezabalagaren hitzetan, "gauzak asko ari zaizkigu 
konplikatzen" eta merkataritza txikiaren galeran "arrazoi 
batek baino gehiagok" eragiten du. Babexako 
ordezkariek hainbat zergati mahaigaineratu dituzte, 
besteak beste, merkataritza gune handiak, internet, 
kontsumitzeko era, TicketBAI, lokalen alokairuen 
prezioa, autonomoen baldintzak edota ordaindu 
beharreko zerga kopuru altua. Alberdik ere gaiaren 
konplexutasuna azpimarratu du: "Gai desberdinetan 
bezala, erpin askok eragiten dute eta erpin horietan 
guztietan eragin behar da". Alkateak "herri bizitzaren 
biriketako" bat bezala izendatu du tokiko merkataritza 
eta "ikustea azken urteetako gainbehera hori guztia, 
bai dendak erortzen ari zaizkigula bai ofizioak 
desagertzen ari zaizkigula, tristuraz, penaz eta kezka 
handiz" bizi du. 

Alde batetik, merkatarien hitzetan, gaur egun 
autonomoa izatea ez da erraza. "Aspaldi atera nuen 
nik ileapaintzaile titulua eta orduan esaten zidaten 
lortzen nuenaren erdia nirea eta beste erdia emateko 
zela. Gaur egun, ia bi heren dira emateko eta heren 
bat zuretzako", dio Agirrezabalagak. Autonomo 
guztiak "zaku berean" sartu dituztela salatu du eta 
argitu "txikiak edo handiak" izatea ez dela berdina. 
"Autonomoa izatea enpresaria izatea bezala dago 
kontsideratuta. Baina, zeu bazara bertan langile 
dabilena... Ematen du kristoren dirutza daukazula 
eta ez, eguneroko bizitza egiteko adina ateratzen 
duzu", gaineratu du Iribarrek. Belaunaldi berrientzat, 
autonomoen lan baldintzak ez direla erakargarriak 
irizten dio Ainhoa Esnalek, Portu dendaren jabeak: 
"Enpresa batentzat lan egitea edo zuk zeure kabuz 
egitea oso desberdina da. Lotura askoz handiagoa da 
denda bat daukazunean; oporrak ere ahal direnean 
hartzen dituzu. Gainera, hasieratik dirua jarri behar 
duzu, beste leku batean lanean hasten zarenean ez 
duzu dirurik aurreratu behar. Nik uste gazte jendeak 
baldintza horien aurrean, normalean, errazago jotzen 
duela beste lanpostu mota batzuetara".

TicketBAI izan da behin eta berriz aipatu duten beste 
eragozpenetako bat. Azkuek azaldu duenez, "TicketBAI 
sartu izan ez balitz, nik uste drogeriak jarraitu egingo 
zukeela. Nik neuk ere, agian, jarraitu egingo nukeen". 
Garatek gaineratu du, sistema berri hori ezartzearekin 
batera, azaroan beste "jaitsialdi" bat egongo dela. 
Alkateak argi adierazi du "politikak aurrera eramaten 
ari direnek ulertu behar dutela, gure moilak eta landa 
eremuak bezala, dendak ez direla denda soilak. 
Dendak gure herri izaeraren ezinbesteko parte dira". 

Bestalde, kontsumitzeko modua "asko" aldatu dela 
nabarmendu dute Babexako kideek. Iribarren hitzetan, 
"orain, normalean, bi gurasoek lana egiten dute. 
Erosketak egiteko aukera larunbatetan-edo horrela 
izaten dute eta erosoa da merkataritza-gune batera 
joan, autoa aparkatu eta lasai-lasai erosketak egitea". 
Esnalek ere internetez erostea "oso erosoa" dela 
dio, baina argi du denda fisiko batek gauza asko 
ematen dituela interneteko denda batek ematen ez 
dituenak. Lehen bezeroak "leialagoak" eta harremanak 
"estuagoak" zirela nabarmendu du, bestalde, Azkuek. 
Dendara arropa bat ekartzen zuenean, gutxi 
gorabehera, ba omen zekien nork erosiko zion pieza 
bakoitza.

Anttoni Azkue itxitako lokalean konponketak egiten; lan horretan jarraitzen du oraindik.

Herrian dagoen aparkatzeko arazoaz ere mintzatu 
dira. Izan ere, zenbait merkatarik euren bezeroen 
ahotik jaso dute autoa aparkatzeko dituzten arazoen 
berri. Horren harira, hainbat merkatari udalarekin 
bildu ziren frontoi atzeko aparkalekuko denbora muga 
luzatzeko aukera azter zezan eskatzeko. Momentuz, 
ez dute ezezkorik jaso baina gaiari beste buelta bat 
emateko eskatu die udalak merkatariei.

Pandemiarekin, gainera, azken urteetako kontsumo 
joerak indartu eta bilakaera bizkortu egin dela 
adierazi dute. Agirrezabalaga ile-apantzailearen 
hitzetan, "COVIDaren aurretik, ileapaindegia 
behar bat bezala ikusten zen; orain, ez". Askok 
ilea tintatzeari utzi diotela edo etxean egiten 
hasi direla gaineratu du getariarrak. Era berean, 
"egoerak behartuta", jende asko erosketak internetez 
egitera ausartu dela azaldu du Iribarrek. Itzulerak 
ordaindu behar ez izateak ere mota horretako 
kontsumoa sustatzen duela gaineratu du. Azkueri 
internetengatik jendeak dendak itxi behar izateak 
pena handia ematen dio: "Denean sartzen ari 
da eta horrek herri txikietan eta denda txikietan 
egundoko kaltea eragin du". 

Pandemia garaian, besterik ez zegoenez, herritarrak 
herriko dendetan kontsumitu zutela azaldu dute, baina 
berriro ere lehengora, pandemia aurreko egoerara, 
itzuli direla diote. "Hasieran pixka bat eutsi genion, 
baina berriz behera joan da", dio Garatek.  

Egungo bizimodua tarteko, kalean jende gutxiago 
ibiltzen dela azaldu du Iribarrek: "Askotan, lehengoko 
herria eta giroa nahi ditugu, baina ez dago, ze 
lehengoko bizitzarik ez dugu egiten. Nahi dugu 
bertako jendea kalean gehiago ibiltzea baina jende 
hori okupatuta dago. Askok kanpoan egiten dute lan. 
Ikasle askok ere kanpoan ikasten dute...". Gazteei, 
gainera, "denda txikietan sartzeak lotsa-edo" ematen 
diela eta orokorrean, merkataritza-gune handietan 
erostera ohituago daudela azpimarratu du Iribarrek: 
"Han, nahi duten bezala uki ditzakete produktuak, 
prezio guztiak begien bistan dituzte...". Horren 
harira, bilera batean proposatutakoa ekarri du gogora 
Garatek: "Eskolarekin lanketa bat egin zitekeela aipatu 
genuen; umeei herriko dendek nola funtzionatzen duten 
eta guk nola lan egiten dugun erakustea”.

Etorkizun ezjakina
Iribarrek 20 urteko gazte bat Getariako komertzio 
batean ez du ikusten. Garatek itxaropen gehiago du: 
"Gauzak hain doaz azkar... Dagoen miseriarekin, 
agian, itsasora jendea bueltatzen hasi den bezala, 
hona ere itzuliko da". Agirrezabalagak uste du euren 
"negozioak beste era batera planteatzeko" unea iritsi 
zaiela: "Moldaketa garai batean gaude. Zaila da 
baina egoera berrira egokitzen asmatu behar dugu. 
Kristoren lana egin behar da eta horretan gaude".

Belaunaldi berriei dagokionez, gazteek gaur egun 
berandura arte ikasten dutela azaldu dute Babexako 
kideek. Gainera, Agirrezabalagaren hitzetan, 
ikastetxeetatik egiten diren orientazio prozesuek 
berebiziko garrantzia dute: "Eskolan orientatzaileak 
daude eta ohorezko matrikula daukan inor ez dute, 
esaterako, ileapaintzaile izatera bideratuko. Ondoren, 
ordea, errealitatea iristen da. Kristoren ikasketak dituen 
jende pila bat dago, baina gero lana egin behar da, 
bizitza atera egin behar da. Nahi dutena ikasteko 
aukera ematen zaie eta ondo iruditzen zait, gure seme-
alabek luxua daukate. Gero, ordea, hankak lurrean 
jarri behar dira". 

Turismoaren garrantzia
Turismoak "indar handia" daukala azaldu dute 
dendarien elkartekoek, zerbitzuetan baino gehiago, 
zuzeneko salmentetan. "Apartamentu turistikoak topera 
badaude, supermerkatuek lan gehiago egingo dute, 
harategiak ere bai eta arrandegiak, ziurrenik, ere bai", 

"Lehengoko herria eta giroa 
nahi ditugu, baina ez dago,  
ze lehengoko bizitzarik ez 

dugu egiten" .
ANDER IRIBAR

Merkataritza txikiaren 
galeraren hainbat zergati 
mahaigaineratu dituzte, 

besteak beste, gune handiak, 
internet, TicketBAI, alokairuen 

prezioa, autonomoen 
baldintzak eta zergak. 

ERREPORTAJEA



ARTZAPE · 2022ko maiatza 13

azaldu du Garatek. Urritik Aste Santura arte, herrian 
oso jende gutxi ibiltzen dela adierazi dute. "Ez balitz 
turismorik egongo, nik pentsatzen dut hiruzpalau 
taberna egongo liratekeela eta komertzioa, berriz, 
oinarrizkoa, kontzesiokoa dena", argitu du Iribarrek. 
Horretaz ohartzeko, arropa denden ordutegiari 
begiratzea nahikoa dela gaineratu du: "11:00ak 
aldera eta larunbatetan eta igandetan irekitzen 
badituzte, esan nahi du bertako jendearentzat ez 
daudela". 

Turismoa tarteko, antzeko herriak baino hobeto daudela 
dio Garatek, "guri jendea sartu egiten zaigu". Iribarrek 
bertako jendearen eta kanpotik etortzen direnen arteko 
oreka bilatu behar dela nabarmendu du: "Askotan ez 
da erraza izaten eta egun jakin batzuetan, zaila". 
Garatek eta Iribarrek bat egin dute esatean udarak 
salbatu egiten dituztela. Hala ere, getariarrek urte 
osoan egiten duten kontsumoa eurentzat oinarrizkoa 
dela nabarmendu dute eta herritar gehiagok 
erosketak herrian egitea ezinbestekoa da eurentzat. 
Agirrezabalagak argi adierazi du: "Getaria herri 
zaharra da eta zaharrak ez dira kanpora joaten. Guk 
herrian badaukagu zeini saldu".

Getaria bezalako herri txiki batean, komertzio baten 
galerak zerbitzu edo produktu askoren galera dakarrela 
azaldu dute. "Komertzio bakoitzak aktibitate nagusi bat 
dauka, baina beste aktibitate batzuekin lagunduta. 
Orduan, aktibitate nagusia galtzen baduzu, horrekin 
batera beste bizpahiru aktibitate galtzen dira", ekarri 
du gogora Iribarrek. Ildo horretan, azken hilabeteetan 
izandako itxieren harira, Babexa elkartetik eskerrak 
eman dizkiete Nieves Garmendiari eta Anttoni Azkueri: 
"Bi horiek hasiera-hasieratik daude elkartean eta 
egindako ekarpenagatik eskerrak eman nahi dizkiegu". 
Gehiagok ere lanbidea utzi dutela eta aipamen 
berezia batek baino gehiagok merezi dutela aitortu 
dute, "baina orain, bi horiek itxi dutenez", horiek izan 
dituzte gogoan.

Irekiera berriak
Egoera gogorra izan arren, denak ez dira itxierak 
izan, eta ireki berri den tatuaje estudioak eta irekitzear 
den BM supermerkatuak ere eman dute zeresana. 
Babexako ordezkariek iritzi desberdinak plazaratu 
dituzte BM supermerkatua irekitzeak eragingo dituen 
ondorioen inguruan. "Nik uste mugimendu pixka bat 
egongo dela eta beheko dendek nabarituko dutela", 
dio Agirrezabalagak. Garatek, berriz, hori soilik 
hasieran izaten dela nabarmendu du eta azaldu, gero, 
bezero "bakoitza bere tokira" itzultzen dela. Gainera, 
herriaren goiko zatian, batez ere, jende gaztea bizi 
dela eta horiek lehen ere erosketak egitera kanpora 

joaten direla azaldu dute. "Etxe berrietako 130 lagun 
horien zain badaude, nahiago hala izango ez balitz, 
baina egon daitezela lasai", aipatu du Garatek.

Alberdik herriko denda txiki bat gehiago bezala 
ulertzen du Balenciaga kalean zabalduko duten 
supermerkatua, "gainera, herritar batek irekiko du". 
Dendak desagertzen ari diren honetan, "bat-batean 
ikustea janari denda bat eta tatuaje estudio bat irekiko 
direla, nik kristoren poza hartu dut azkenengo aste 
hauetan", dio alkateak.

Idoia Neves getariarrak zabaldu du arte eta tatuaje 
estudioa eta aitortu du gogotsu dagoela eta lanerako 
ez daukala "batere beldurrik". Tatuajeak ez ezik, 
marrazkiak ere egiten ditu, enkarguz. Zentzu horretan, 
"ni artista sentitzen naiz, tatuatzaile deitzea arraroa 
egiten zait. Ni artista naiz eta azalean, paperean, 
oihalean... edo marraztu behar den tokian marrazten 
dut", dio Nevesek. Minbizia tarteko, urte gogorrak igaro 
ditu baina, gaixotasuna gainditzen hasita eta pandemia 
on bidean doala ikusita, "arriskatzea" erabaki du. 

Idoia Nevesek egindako zenbait marrazki, bere estudio berrko horman.

TOMAS OTAMENDI

"GARAI HARTAKO MUNDUA OSO 
KRUDELA ZEN BAINA, ATZERA, BETI, 
NOSTALGIAREKIN BEGIRATZEN DUGU"
Arrantzalea izatez, urte luzetan itsasoa lanbide eta bizimodu izan ditu Tomas Otamendik. Txikitatik, 
itsasoarekin eta arrantzarekin harreman estu bezain berezia izan du eta argi islatu du hori kaleratu 
berri duen estreinako liburuan: Memorias de un Pescador de Cubierta. Arrantzaleen bizimodua ardatz 
hartuta, duela zenbait hamarkadatako Getaria nolakoa zen deskribatu du. Horretaz gain, azken urteetan 
arrantzak izandako bilakaera ere aztertu du.

TESTUA eta ARGAZKIAK
INTZA GURRUTXAGA

ELKARRIZKETA

Iturzaetako aretoa bete jende Tomasen liburuaren aurkezpenean.

Liburuaren aurkezpenean ikusi 
modura, zure lanak ikusmina 
sortu du. Irakurleengandik zein 
erantzun jaso duzu? 
Erantzuna ona, oso ona izan da. 
Askok, aurretik, liburuan jasota 
dauden kontakizunak irakurrita 
zituzten. Izan ere, interneten, 
bizpahiru tokitan, argitaratuta nituen. 
Liburu batean ateratzeko, ordea, 
testu horiek eta kontaketa landu eta 
azalpenak sakondu ditut. Estiloa 
aldatu gabe, baina irakurgarriagoa 
izan dadin, findu egin dut.

Sare sozialak-eta ondo maneiatzen 
ditut eta ikusmina sortu dut. 
Youtuben kanal bat daukat 2.000 
harpidedun baino gehiagorekin. 
Bertan, hainbat bideo ditut eta 
milaka eta milaka ikustaldi edukitzen 
dituzte. Liburuaren aurkezpena 
egin baino egun batzuk lehenago, 
bideo bat publikatu eta argazkiak 
nahiz podcast bat igo nituen sare 
sozialetara, eta interesa piztu nuen.  

Bideo horietan bezala, liburuan 
ere egiak kontatu ditut. Ez dut 
finantzaketarik izan, jendeak 
badaki nik ez daukadala atzean 
inolako harreman komertzialik 
edo instituzionalik eta garbiagoa 
bezala ikusten naute. Nik inori 
ez diot ezer saltzen, nik egiten 
dudana da edukiak sortu, jendea 
da erosten duena. Liburuaren 
aurkezpena egin aurretik, jada, 
Amazonen liburuak eskatzen 
hasi zen jendea —bertan dago 
eskuragarri Otamendiren liburua—. 

Herrian ez da ezagutzen ze 
gaitasun mediatiko daukadan. 
Nik uste dut Getarian kulturalki 
egin den gauza handienetako 
bat dela. Zaila da pertsona 
batek, atzetik erakunderik eduki 
gabe, liburuaren aurkezpenean 
eskolako aretoan elkartu ziren 
pertsona horiek guztiak elkartzea. 

Zenbat liburu saldu dituzu? 
200 inguru. Orain arte 

inork ez du istorio hau dena 
lehenengo pertsonan kontatu 
eta gauza berria da. 

Zenbat urterekin hasi zinen 
arrantzan? Eta noiz arte aritu 
zinen? 
Itsasoan 16 urterekin, baina 
moilan arrantzatzen zazpi 
urterekin edo lehenago. 
Eta 30 urte nituen arte aritu 
nintzen, 1996ra arte. 

Gaztaroko egunerokoetatik 
hasita, urteetan zehar sortutako 
kontakizunek osatzen dute 
liburua. Zenbat urtetako lana 
dago bertan? 
Urte asko egin ditzakegu 
atzera. 13-14 urterekin, hemen 
txibitan ibiltzen nintzenean ere, 
egunerokoak egiten nituen. 
Gero, itsasora joan nintzenean, 
aurrenengo urtean ez, baina 
bigarren edo hirugarren urtetik 
aurrera, egunerokoak egiten hasi 
nintzen. Aurrenengoa uste dut 
1983koa edo 1984koa dela. 

Udaran bakarrik idazten nuen, 
gauza horiek egiteko denbora 
gehiago baitzegoen. Urteak 
aurrera joan ahala, barkuan 
kargua neukanean, egunerokoak 
hobeto idatzita daudela ikusten 
da: datu gehiagorekin, kontakizun 
ezberdinarekin... Eguneroko 
horiek denak tailerrean neuzkan, 
kaxa baten barruan gordeta. 

Gero, interneteko hainbat arrantza 
forotan parte hartzen hasi nintzen. 
Horiek izan dira ni idazten 
hastearen giltza. Bertan, lehorreko 
jendeak, kirol arrantzako jendeak 
ezagutu ninduen. Kirol arrantzako 
jendeak eta arrantzale profesionalek 
ez daukate loturarik eta gainera, 
orokorrean, harreman txarra eduki 
izan ohi dute. Elkarri arraina 
kentzen diotela uste dute. Ni izan 
naiz bi aldeak lotu dituen zubia, 
kanoatako jendeari arrantzako 
gauzak transmititzen zizkiona.

Aurrena foroak izan ziren eta 
gero hasi zen Facebooka. 

"Arrantzalearena 
ez da ofizio bat, 

bizimodu bat baizik. 
Dirua egitera doana 

gaizki ibiliko da"
Tomas Otamendi, aurkezpenaren egunean.

Facebooken ere arrantzari buruzko 
hiru talde administratzen ditut. Hor 
konturatu ginen itsasoko lehengoko 
kontuak jende askori interesatzen 
zitzaizkiola. Hala, idazten hasi 
nintzen. Idatzi horiek serioago 
egiten nituen; lehenengo testua 
A besugos nevando izan zen.

Ondoren, nola batu zenituen 
urte desberdinetan sortutako 
istorio horiek liburu berean? 
Kontakizun denak gordeta 
neuzkan. Behin hori edukita, ez 
genekien liburu batean nola jarri 
guztia. Urtzik —semea— eta 
Arantxak —emaztea— esan 
zidaten hari bat jarri behar niola. 
Hala bost ataletan antolatzea 
erabaki genuen. Lehenengoa 
sarrera da. Bigarrengoan bildu 
ditut Getariarekin eta moilarekin 
zerikusi gehiena daukaten idatziak. 
Besteak beste, Artzaperen, garai 
hartako udaberrien eta irrati 
bidezko komunikazioen inguruko 
testuak dira; lehorretik begiratuta, 
ez itsasotik. Hor, irrati bidezko 
komunikazioaren zatia idazten 
asko hunkitu nintzen. Gogoratu 
nintzen nola egoten ginen gure 
amarekin, mundu galdu hartan, 
aita zebilen barkuko patroiak 
irrati bidez lehorrera deitu zain. 

Hirugarren atalean, itsasoko nire 
lehenengo urteak kontatzen ditut. 
Laugarrengoan kontatzen dut, 20 
urte nituenean, nola barkuko jendea 
jubilatu eta guk hartu genuen 
erreleboa. Horrez gain, esplikatzen 
dut nola laga genuen itsasoa nik 
eta ni bezala hasi zirenek, eta 
nola aldatu zen mentalitatea. 
Getariako asko kanpoko 
jendearekin ezkondu zen eta 
horrek mentalitatea aldarazi zuen. 

Semea jaiotzear zegoela bizitza 
birplanteatu nuen eta pentsatu nuen 
hobe nuela lehorrean geratu. Hala, 
semea emaztearen eta bion artean 
haziko genuen. Emazteak ere bere 
lana zeukan eta bizimodua oso 
deserosoa izango zen lanaz gain, 
etxeaz arduratzea eta seme bat 
bakarrik haztea. Lehen, arrantzale 
baten emaztea zen nire ama 
bezala: ez zuen etxetik kanpo lanik 
egiten eta etxeko martxa, semearen 
heziketa... berak zeramatzan. 
Azkenengo kapituluan, berriz, 
kirol arrantzari eman diot 
garrantzia: txibi arrantza...

Liburua aitari eskaini diozu. 
Askotan aipatzen duzu obran 
eta zure eredua izan dela diozu.  
Niri itsasoa hainbeste gustatuta, 

aita niretzako eredu bat zen. 
Itsasotik etortzen zenean beti 
kontatzen zizkidan istorioak. 
Aita ere oso kontalari ona zen 
eta errelatoak kontatzea gustatu 
egiten zitzaion. Niri ere hortik 
datorkit horretarako zaletasuna. 

Gainera, pentsatzen dut zortzi 
seme-alaba dauden etxean 
desberdina izango zela, baina 
seme bakarra nintzenez, entzuteko 
eta esplikatzeko ni bakarrik 
nengoen. Liburuan berak esandako 
zenbait gauza ere kontatzen ditut.

Idatzita dagoen moduagatik, 
garai haiekiko nostalgia apur 
bat nabari daiteke, ezta? 
Bai, beti daukagu nostalgia. Garai 
hartako mundua oso krudela zen, 
baina atzera, beti, nostalgiarekin 
begiratzen dugu. Gauza txarrak 
ere badaude, baina horiek filtratu 
egiten dituzu eta gauza onak 
bakarrik datozkizu burura. 

Oso desberdinak al dira garai 
hartako Getaria eta gaur 
egungoa?  
Ez dauka zerikusirik. San Antongo 
mendia hor dago, kaleek ere 
antzeko segitzen dute, baina 
moila asko handitu da, herria ere 
bai. Guretzako eta gure aitentzako 
barkuak hobbya ziren. Zapatutan, 
barkutan kristoren giroa egoten 
zen. 09:00etan, karguko jendea 
eta txalupa-mutil denak barkutan 
egoten ginen lan desberdinak 
egiten. Orain, hori ez da ikusten; 
moilan, turistak bakarrik daude. 

Lehen, gainera, barku guztiak 
barruan egoten ziren; orain, 
kanpora atera dituzte eta barrura 
sartzen dira gasoila edo izotza 
hartzera bakarrik. Garai batean, 
atunetako benta-eta barruan 
egiten ziren, arrainaren salmenta 
herrian bertan egiten zen. Orain, 
portu komertzial bat bihurtu da, 
lana erosoago egiten da baina 
ez dauka garai batean zeukan Atzean liburuaren azala duela; etxeko argazkien artean arakatzen ibili da irudia aukeratzeko.

ELKARRIZKETA

xarmarik. Pantalanek ere bere 
lana egin dute. Kirol arrantza 
sozializatu dute eta orain, 
edonorentzat irisgarriagoa da.

Asko aldatu da herria, onerako 
e! Aldaketak onerako izaten dira. 
Orain ez dauzkagu lehengo 
ohiturak. Orduan denda gehiago 
zeuden, kale bakoitzean bospasei 
denda. Izan ere, emakumeak 
irteten ziren erosketak egitera 
eta goiz osoa pasatzen zuten 
horretan. Orain, erosketak astean 
behin egiten ditugu eta internetez. 
Kontsumoa, kontsumitzeko 
era eta kontsumitzeko 
gauzak aldatu egin dira.

Lehen, beraz, arrantzari lotuago 
zegoen herria? 
Bai. Gaur egun, bai arrantza bai 
zerbitzuak industrializatu egin dira. 
Ez dira kilo gehiago maneiatzen, 
ze historikoak hor daude; atuna 
bai, baina antxoa ez. Orain, 
ordea, dena kamioietan dator 
eta kamioietan doa, ez da ezer 
ikusten. Hori da aldatu dena.

Gero eta arrantza ontzi 
gutxiago daude Getarian eta 
gainerako lekuetan. Zein izan 
liteke horren arrazoia?  
Bizimodua. Alde batetik, jendeak ez 
du nahi itsasora joan eta bestetik, 
itsasora doazen guztien bikoteek, 
edo etorkizuneko bikoteek, ez dute 
bere gizona itsasora joaterik nahi.

80ko hamarkadan, garai hartako 
arrantzaleen seme zaharrenak 
patroiaren titulua eta gazteak 
makinistarena ateratzen zuten. 
Patroi haiek denak jubilatu egin 
dira edo jubilatzen ari dira 
eta orain, belaunaldi hartako 
makinistak bakarrik geratzen 
dira. Lehorreko tituludun jendea 
ekarrita edo semeek patroi 
titulua aterata, patroien gabezia 
hori konpondu dute Getarian. 
Baina hemen ere, azkenengo 
poxpoluak geratzen dira. 

Sekulako errendimendu onena 
ematen ari direnean eta itsasoan 
ibiltzeko egin beharreko 
esfortzua minimoa denean 
salduko dituzte enpresak. Itsasoa 
kontakizuneko garaian baino 
askoz ere erosoagoa da, askoz 
ordu gutxiago pasatzen dira, 
baina jendeak ez du nahi 
itsasora joan. Zergatik? Itsasoko 
bizitza ez zaielako gustatzen. 

Transmisioan egon al da arazorik? 
Bai, hori ere asko gertatu da. 
Arrantzaleek beraien semeei, 
duela 50 urte Bermeon 
gertatzen zen bezala, itsasora 
ez joateko eta lehorrean 
geratzeko esaten diete.

Arrantzalearena ez da ofizio bat, 
bizimodu bat baizik. Itsasora 
dirua egitera doana gaizki 
ibiliko da. Itsasora joan behar 
duzu ofizio hori eta bizimodu 
hori gustatzen zaizulako, bestela 
oso gaizki pasako duzu, nahiz 
eta gaur egungo barkuetan 
itsasora joatea oso erosoa izan.

Eta zein etorkizun aurreikusten 
diozu arrantzari Getarian?  

Getarian ez da gertatuko beste 
herrietan gertatu ez den ezer. 
Mutriku, Lekeitio, Donostia eta Orio 
barkurik gabe geratu dira. Getarian 
belaunaldi bat gehiago dago, 
baina belaunaldi hori bukatzen 
denean, barkurik gabe geratuko da. 

Baxurako arrantza hau da hain 
berezia, non bertako armadorea 
ez badago patroi ez duela 
funtzionatzen. Getarian, bakarra 
dago horrela. Hemendik hamar 
urtetara bi barku egongo dira, 
hori garbi daukat. Itsasoan 
egongo da arraina nahi beste, 
baina hura harrapatzeko 
jenderik ez da egongo. 

Gaur egun ez da zure lanbidea, 
baina hobby modura daukazu. 

"Portu komertziala 
bihurtu da, lana 

erosoago egiten da 
baina ez dauka garai 

bateko xarmarik" 

Askotan joaten zara arrantzara, 
ezta? 
Bai. Bi pertsona klase 
daude itsasoan: batzuk dira 
itsasoko langileak eta besteak 
arrantzaleak. Itsasoko langileek 
barku batean egiten dute lan, 
baina ez daukate itsasorako 
grinik. Arraina barkuan 
harrapatzen dute, baina barkutik 
aparte, ez daukate afiziorik. 
Gero, arrantzaleak direnak 
daude, gu bezalakoak. Bere 
eskuekin arraina harrapatzeko 
kapaz dena da arrantzalea. 
Askotan, kirol arrantzaleak 
itsasoan 50 urte dabiltzanak 
baino finagoak dira arrantzan.

Pentsatu izan al duzu berriro ere 
itsasora itzultzea?   
Ez. Lehengo urtean joan nintzen 
Irigoienekin karnata egitera, 
abuztua baino lehenago, eta 
oso ondo pasa nuen. Nik 
itsasoa bizi egiten nuen eta 
asko gustatzen zitzaidan. 
Itsasoan segitzekotan, ordea, 
emaztea laga behar nuen 
etxean ume batekin. Asko 
maite nuen emaztea eta 
jaiotzeko egon arren, umeak 
ere bai. Erosotasunagatik, 
itsasoa laga egin nuen. Orain, 
tailerrean nabil lanean eta 
oso gustura ari naiz. Denbora 
daukadanean joaten naiz 
itsasora txaluparekin, seme-
alabak hazten ikusi ditut eta 
beraien bizitzen parte izan naiz.

Youtuben kanal bat daukazu 
arrantzaren inguruko edukiekin.
Beste sare sozial batzuetan ere 
argitaratzen dituzu, nolako 
edukiak dira?  
Komunitate bat sortuta daukat. 
Edukiak sortzen ditut eta 
jarraitzaileak dauzkat. Sondaren 
eta arraina detektatzeko sistemen 
inguruko bideoek arrakasta 
handia eduki dute. Beste batean, 
lau arto bizarrekin, malutak 
nola egin azaltzen dut. 

Nire aitarengandik jasotako 
jakintza galtzerik ez nuenez nahi, 
arrantza sistema tradizionalei buruz 
inon ez zeuden tutorial horiek egiten 
hasi nintzen. Atuna gordinik nola 
ontziratu azaltzen dudan bideoa 
da ikusiena. Berdela eskabetxean 
nola egiten den ere azaltzen 
dut beste batean. Kanalean, 
arrantzari eta gastronomiari 
buruzko bideoak igotzen ditut.

Beraz, arrantzak, oraindik, 
interesa sortzen jarraitzen du. 
Getarian ere bai? 
Getariako jende askok jarraitzen 
nau sare sozialetan. Egia da, 
jendeari egurra eman diodala eta 
askok gorroto nautela. Nik hau 
kirol arrantza ez, harrapakaritza 
dela esaten dut. Hemen, jende 
askok txibiak saldu egiten ditu eta 
diruagatik joaten da arrantzara. 
Txibi txiki-txikiak harrapatzen 
dituzte eta gero handia nahi 
dute harrapatu. Mentalitatea 
aldatu egin behar da eta nik 
kirol arrantza defenditzen dut. 
Inoiz ez dut defenditu hemen 
egiten ari direna: egunero-
egunero, goiz eta gau, salmenta, 
salmenta eta salmenta. 

Zorionez, haustura bat egon da 
eta beste mentalitate bateko jendea 
dago orain. Jada, zahar horiek 
denak ez daude eta gazteak hobby 
modura joaten gara arrantzara. 
Atunarekin ere berdina gertatzen 
da. Badakit atunarekin jendeak 
diru asko egin duela eta askorekin 
haserretu izan naiz. Harrapakaritza 
egiteko haiek (arrantza ontziak) 
daude, itsasotik bizi direnak.

Baduzu, orduan, zer esana. 
Bai, esan nahiko nuke Getaria 
itsasoari bizkarra emanda egon 
dela pixka bat. Hor badago 
1972an jarritako arrantzalearen 
emaztearen estatua bat, baina 
zer dago gehiago? Artzapen 
ere jarri dute eskultura bat baina, 
adibidez, ez dago interpretazio 
zentrorik. Artzapeko harria tapatu 
egin dute, sirena kendu...

Kofradia zaharra ere hor daukate 
eta zatika eroriko da. Kofradiako 
armarria, "itsastarrentzat 
etxe atsegina" euskarazko 
esaldiarekin, Errepublika garaian 
egin eta diktadura garaian 
mantendutakoa, jaisteko eta 
jasotzeko kapaz ez dira izan. 

Aurten ere, Zilarrezko Antxoa 
kanpoko bati emango diote. 
Barku bateko inorri behin ere 
ez diote eman, beti kanpoko 
jendeari ematen zaio. Hori da 
Getariako herriak zor diona 
itsasoari eta arrantzari. 

Zuen aldizkarian ere garrantzi 
gutxi eman zaio arrantzari, 
zenbat gai landu dituzue 
horren inguruan? Egia da 
arrantzaleengana iristea 
batzuetan zaila dela, baina 
oreka pixka bat egon behar du.

Liburu honekin pixka bat 
mugitu da gauza eta jendea 
galdutakoa gogoratzen hasi 
da. Jendeak galdetzen du, 
"Donostia bezalakoa bihurtuko 
al da Getaria?". Lehen, garai 
batean, oreka zegoen baina 
mediterraneoko turismoak 
irabazi du, orokorrean. Hemen, 
jada, masa turismoa dago. 

Getaria iraganetik bizi da, 
gauzak ondo egin ziren garaitik. 
Horregatik da hain garrantzitsua, 
ahaztu baino lehenago, nondik 
gatozen, zer egin dugun eta 
zein izan garen gogoratzea.

"Hemendik hamar 
urtera bi barku 

egongo dira, hori 
garbi daukat"

ELKARRIZKETA

Eman hemen  
zure negozioaren  

berri



2022ko maiatza · ARTZAPE20

ALDARRIA 
BERRESKURATUZ, 
MENDI GAINAK 
ARGIZTATZERA
Kalera normaltasunez irteten hasi garen  
garaiotan, azken urteetako jardunera eta  
mobilizazioetara itzuli dira hainbat herri  
mugimendu eta eragile, haien artean Gure 
Esku. Herritarron Ituna Eusko Legebiltzarrera  
eraman ondotik, erabakitze eskubidearen  
aldarria berrindartu nahi dute eta Pirinioak 
argiztatzeko deia egin diete herritarrei.

Pirinioetako Bidea egitasmoaren helburua da 
gauez 400 gailur baino gehiago argiztatzea, 
hasi Higerren eta Creus lurmuturreraino. Oraingo 

ekimenean, gainera, lurraldeen arteko elkartasunetik 
elkarlanera pasako dira Euskal Herriko eta Kataluniako 
eragile sozialak. Izan ere, Gure Esku, Assemblea 
Nacional Catalana (ANC), Ómnium Cultural, 
Federació d'Entitats Excursionistes de Catalunya (FEEC) 
eta Artistes de la República batu dira antolakuntzan.

Amalur Alvarez Gure Eskuko bozeramaleak azaldu ditu 
elkarlan horren hastapenak: "Aspalditik gabiltza Gure 
Eskun elkarlanaren ideia eta beharra azpimarratzen. 
Pirinioetako Bidearen ideia 2019 inguruan sortu zen, 
Kataluniako lider eta politikarien aurkako epaiketa 
eta zigorra izan zenean Auzitegi Gorenean. Orduan 
sortu zen Llum i llibertat, eta Montserrat argiztatu zuen. 
Euskal Herrian, oso modu inprobisatuan, ideia hartu eta 
Aiako Harria argiztatu genuen lehenbizi, eta zenbait 
toki sinboliko ondoren. Jendearengan ilusio berezia 
sortzen zuela ikusi genuen eta helduleku bat sortu zen".

Hortik abiatuta, Argi dugu bidea kanpaina jarri zuen 
martxan Gure Eskuk, "adierazteko guk ere borondate 
argia geneukala eta erabakitzeko bide propioa 
eraiki nahi genuela". "Hor sortutako heldulekutik, 
ikusten dugu nazioarteko testuinguruak, partekatzen 
dugun testuinguru horrek, eramaten gaituela elkarlana 
eraikitzera", gaineratu du Alvarezek. 

Nazioartera begirako aldarria da egitasmoaren 
gakoetako bat. "Planteatzen duguna lehen urratsa da. 

Nazioartean egoera oso konplexua da eta estatuek 
eta estaturik gabeko nazioek ez daukagu egoera bera, 
ez dugu baldintza berdinetan jokatzen. Azken urteetan 
Kataluniarekin lotuta, baita urte luzez Euskal Herriarekin 
ere, Espainiako eta Frantziako estatuek zabaldu duten  
mezua da gatazka Euskal Herrian eta Katalunian 
dagoela", mahaigaineratu du Alvarezek. Horren 
aurrean, irtenbidea proposatzen dutela nabarmendu 
du: "Beste herrialde batzuekin batuta, adierazi nahi 
dugu estatuek daukatela arazoa, guk konponbide bat 
jartzen dugula mahai gainean. Herri ezberdinak daude 
etorkizun politikoa erabaki nahian, horren aurrean, 
erabakitzeko eskubidea proposatzen dugu bide gisa".

Egunerokora ekarrita, Ukrainako egoera izan du 
hizpide Alvarezek: "Gertatzen ari dena burujabetza 
eta lurralde gatazka bat da, berriro ere biolentziarekin, 
sufrimenduarekin eta gerrarekin erantzun dena. Uste dut 
XXI. mendean garaia dela esateko autodeterminazio 
aldarriak, erabakitzeko eskubidearenak, ez direla 
iraganeko kontua eta bai, aldiz, gatazkei erantzuteko 
modu horiek. Gaur egungo kontuei bide demokratikotik 
erantzun behar zaie. Horretan nazioarteko komunitateak 
eta Europar Batasunak erantzukizun handia dute".

Agertoki horretan, Eusko Ikaskuntzak eta Institut d'Estudis 
Catalansek proiektu bat landu dute Europari halako 
gatazkak konpontzeko oinarri demokratiko batzuk 
proposatzeko. Mundu mailako 80 akademikok baino 

TESTUA IURE EIZAGIRRE

gehiagok hartu dute parte proiektuan. Bestalde, arlo 
politikoan, Europar Batasuneko alderdi subiranisten 
artean autodeterminazio caucusa —hainbat estatuetako 
ordezkariak hautatzeko sistema— sortu dute. 

Pirinioetako Bidea bi proiektu horiei "bultzada soziala" 
emateko modua litzateke, Alvarezen esanetan, "ez 
baita nahikoa maila akademikotik teoria batzuk 
eraikitzea eta maila instituzional-politikoan proposamen 
batzuk mahai gainean jartzea". 

Nazioartean ekindako bideaz iritzia eman du Ilazki 
Arrillaga Getariako Gure Eskuko kideak ere: "Garbi 
dago Estatu espainiarretik ez dela etorriko erantzuna, 
urte askotan gaude zain eta ez dator. Europan sartzea 
ezinbestekoa izango da. Beste hainbat herri ere ari 
dira eskaera bera egiten, Europak hartu beharko du 
bere gain eta lagundu beharko du hau bideratzen". 

Berraktibazioa
Uztailaren 2an Pirinioetan gauzatu asmo duten 
ekimenak badu bigarren egiteko bat ere; oso argi 
azaldu du Arrillagak: "Guri ere balioi digu pilak 
kargatzeko, eta ikusteko hemen gaudela, hau ez 
dela hil". Alvarezek bat egiten du horrekin, azalduz, 
"barrura begira ere antolatu dugu, berriro ere jendearen 
konpromisoa bildu, aktibatu...". Ildo horretan, aitortu 
du pandemiak eragina izan duela mugimenduan ere, 
kalera ateratzeko ezintasunak mezua eta plangintzak 

zabaltzea oztopatu baitu. Arrillagak, berriz, atzerago 
egin du beherakada azaltzeko, azken Giza katera, 
hain zuzen ere: "Politikariek eman diguten esperantza 
handia izan da, bazirudien alde horretatik bazetorrela 
zerbait, jendeak hor jarri zuen esperantza, eta berriro 
ere ikusten dugu hortik ez datorrela ezer". Antzeko 
iritzia du Beñat Etxabe taldekideak ere eta dio jendeak 
herritarrei zegokiena egin izanaren ustean politikarien 
esku utzi zutela gaia, zer egingo zain.

"Legegintzaldi hartan hiru lege proposamen egin ziren 
estatutua berritzeko, baina legegintzaldi honetan 
ez diote berriro heldu horri", argitu du Alvarezek. 
Hura gogoan, autokritika egin du: "2018an, giza 
katea amaituta, Herritarron Ituna entregatu zitzaien 
politikariei. Handik aste batzuetara EH Bilduk, EAJk 
eta Podemosek akordio politiko bat itxi zuten estatutua 
berritzeko eta abar. Oso giro polita sortu zen eta une 
batean, bai maila politikoan bai sozialean, bateratze 
bat egon zen. Konfiantza izan genuen politikariengan; 
hortik ikasi dugu une oro izan behar dugula zorrotzak, 
une oro gainean egon behar dugula, herritarrok garela 
maila politikoan eta instituzionalean gertatuko denaren 
bermea". Azaldu duenez, gaur egun ere badabiltza, 
ikasturte honetan egindako sinadura bilketa ardatz, 
proposamen instituzionala lantzen, eta Eusko 
Legebiltzarreko parlamentarioekin biltzen.

Getariarrak Ibanteli mendira 
Politikariei exijitzeko indarra kalean bildutako jende 
kopuruarekin lotzen dute eta Getariako taldeko 
kideek konfiantza dute herritarrek bat egingo dutela 
Pirinioetako Bidearekin. Orotara, 400 mendi baino 
gehiago argiztatu nahi dira, horietako 115 inguru 
Euskal Herrian. Getariarrei Ibanteli mendia egokitu 
zaie, Bortzirietan, Nafarroan.

Berdeen artean sailkatutako mendia da, hau da, 
edonork egiteko modukoa eta 700 metro inguruko 
altuera du. Badira beste mendi batzuk, gorriak, zailak, 
mendizale trebatuentzat direnak. 

Pirinioetako Bidean parte hartzeko izen-ematea zabalik 
dago jada izenaeman.gureesku.eus webgunean 
—10 euro ordaindu behar da, 5 asegurukoak eta 
5 antolakuntzakoak—. Getariarren kasuan, asmoa 
da joateko interesa dutenekin adostea zer egin 
egun horretan: noiz abiatu, autobusean joan-etorria 
nork egingo lukeen zehaztu... Dagoeneko jarri dira 
harremanetan hainbat pertsona nahiz talderekin, 
eta haiekin zein interesa eduki lezaketen gainerako 
herritarrekin bilera irekia egingo dute maiatzaren 
hasieran.

ERREPORTAJEA

Espainiako Gobernuak Saharari buruz hartutako 
erabakia nazioarteko zuzenbidearen aurkakoa da.

EAEko GGKEen Koordinakundeak bat egin du Espainiako 
GGKEen Koordinakundearen jakinarazpenarekin:

"Egun batetik bestera eta aldez aurretik jakinarazi gabe, 
Espainiako Gobernuak Saharari buruzko jarrera aldatu du 
Marokok bere kolonia ohia autonomiatzat hartzea onartu 
baitu. Erabaki horrek nazioarteko legeriazkotasuna hausten 
du, eta Espainiak saharar herriaren autodeterminazio-
eskubidea bermatzen duen potentzia administratzaile gisa 
dituen erantzukizunak saihesten ditu.

Gaitzetsi egiten dugu jarrera hori eta zuzentzeko 
eskatzen diogu Pedro Sanchezen Gobernuari. 
Espainiak badu saihestu ezin duen erantzukizuna. 
Autodeterminazio eskubidea bermatzeko prozesua 
luzatu egin da Madrilgo akordioetatik (1975). 
Espainiako gobernu guztiek egoera horri buruz erakutsi 
duten utzikeria amaitu egin behar da. Stephane 
Dujarric NBEko bozeramaileak gogorarazi duenez, 
gatazka konpondu behar da «NBEk emandako 
prozesu politikoarekin erabateko konpromisoa hartuta 
(alderdien konpromisoa)». Gure kanpo-harremanak 
ezin du giza eskubideen urraketaren konplize izan.

Orduan salatu genuenez, joan den azaroan, gatazka 
belikoa berriz piztu zen Marokok bi aldeen arteko 
su-etena urratu zuelako, 1991tik indarrean zegoena. 
Herritarrengan izandako ondorioak oso kezkagarriak 
izaten ari dira. Zonaldeko indarkeria- eta gatazka-
egoerak pertsona ahulenen zaintza bermatzea 
eskatzen du. Gobernuak hartu berri duen neurria, 
sahararrak kontuan hartu gabe, arduragabea da eta 
ez du laguntzen eskubideen urraketa arintzen, ez eta 
zonaldeko sumina areagotzen ere.

Korridore humanitarioak eta giza eskubideen bermea
Ohartarazi nahi dugu Gobernuaren erabakiak arriskuan 
jar ditzakeela beren eskubide funtsezkoenen urraketak 

Jakinarazpenera atxikimendua
jasaten hamarkadak daramatzaten pertsonen bizitzak. 
Hainbat hamarkadatan inguru horretan egindako lanak 
erakusten digu arriskuak izugarriak direla; han lan 
egiten dugun erakundeek alerta-ahotsa ematen dugu.

Testuinguru horretan, funtsezkoa da elkarrizketari berriro 
ekitea eta erabaki hori zuzentzea. Nazio Batuek, 
abokatuen elkarteek eta GKEek argi utzi dute: zentzu 
horretan hartutako nazioarteko konpromisoak bete egin 
behar dira. Gainera, saharar errefuxiatu-esparruei eta 
zuzenean kaltetutako biztanleria zibilari arreta emateko 
korridore humanitarioak ezarri behar dira. 

Espainian, saharar kolektiboak mobilizatzen ari 
dira. Espainiar herritarrek ere urrats bat eman dute 
saharar herriaren eskubideen alde. Hamarkadaz 
hamarkada erakusten ari den zerbait. Mobilizazio 
ugari antolatzen ari dira Espainiako Estatuko hainbat 
herritan. Horietan parte hartzera animatzen dugu, 
nazioarteko legezkotasuna eta sahararren eskubideak 
defendatzera. Espainiako Gobernuaren erabakia 
zuzendu egin behar da; elkarrizketa-prozesura itzultzea 
eta autodeterminazio-erreferendumerako bidera ere bai.

Arabako SEADen Lagunen Elkartetik Mendebaldeko 
Saharan, gaur egun Marokok okupatzen duen 
espainiar kolonian, bizi den egoera oso larriaren berri 
eman nahi dute, bertan giza eskubideen etengabeko 
urraketak gertatzen ari baitira.

Azken urtean, su-etena haustearen ondorioz, areagotu 
egin dira sahararren aurkako errepresioa eta 
jazarpena, eta bereziki aktibisten aurkakoak, batez ere 
autodeterminazio eskubidearen defentsan erresistentzia 
baketsuaren buru diren emakumeen aurkakoak.

Bereziki kezkagarria da Sultana Jaya aktibistaren 
egoera, 2020ko azarotik etxean atxilotuta baitago 
epailearen agindurik gabe. Setioak iraun duen hamabi 
hilabete hauetan, Sultana eta bere familia etengabeko 
erasoak jasaten ari dira.

Beste urteetan jaso izan dugun bezala, zaborren bilketan izandako kopuruak azalduko ditugu. Urola Kostako 
Udal Elkartea osatzen duten udalerrietan bildutako kopuruak jasoko ditugu, eta zehazki 2020. eta 2021. 
ekitaldietakoak.

Zabor bilketa

2020. ekitaldia 2021. ekitaldia

Errefusa 4.556.160 kilo 4.553.820 kilo

Arropa 298.102 kilo 292.867 kilo

Beira 1.923.494 kilo 2.107.890 kilo

Materia organikoa 3.364.600 kilo 3.132.300 kilo

Ontzi arinak 1.840.970 kilo 1.945.840 kilo

Olio begetala 37.079 litro 37.899 litro

Papera 1.839.580 kilo 1.690.908 kilo

Birziklatze tasak adierazten du jaso diren hiri 
hondakinetatik zein ehunekoa bideratu den 
birziklatzera. 

Kaleko edukiontzien bidez jasotako hondakinen 
birziklatze tasa aztertuta, antzematen da 2019an 
igoera esanguratsua izan ondoren, tasa hau jaitsi 
egin dela azkeneko bi urteetan, eta % 70eko neurritik 
urruntzen ari dela.

Urola Kosta

2018 63,74

2019 68,97

2020 67,14

2021 66,91

Lerro hauen bidez animatu nahi zaituztegu zaborra 
sortzerakoan pixka bat begiratzera eta ondoren, birziklatzen jarraitzera.

Informazioa gehiago:

Tel. 943 896024
www.urolakosta.eus

maizpuru@getaria.org

BI HITZETAN

ANDRES ALBERDI

Aidatu (airatu)

Getarian bi modutara —aidatu eta airatu— entzun 
izan dugun hitza da (aidatu, sarriago), baina 

gaur egun Getarian bertan ere galtzear dagoena. 
'Lurretik edo uretatik altxatu, jaso' esan nahi du. 

Ziurrenera aireratu hitzaren aldaera da.
Airatu forma bai, baina aidatu forma ez da ageri 
Euskaltzaindiaren Hiztegian. Baina bai Orotariko 
Euskal Hiztegian. Hangoak dira bi adibide hauek: 

Denon artean aidatuko dugu armairua, azpian 
alfonbra jartzeko. Haize-zurrunbiloak paper pila 

aidatu zuen.
Getarian entzundakoak dira beste hauek, berriz: 

Txalupa aidatzen lagundu behar didak imara 
(triangelu formako egurrezko albo-euskarria) 
jartzeko. Jo-ta esku batekin aidatuko haut.

Getarian eta inguruetan esaten diren hitzen txokoa da hau.  
Animatu eta bidali info@artzape.eusera  

ezagutzen dituzun hitzak.

Bazkideok, 

Mezu honen bitartez jakinarazi nahi dizuegu 
maiatzaren erdialdean jasoko dugula Artzape Euskara 
Elkartearen urteko bazkidetza kuota. 

Azken urtean zuen bankuko datuetan aldaketarik 
izan bada, eskertuko genizueke maiatzaren 12a 
baino lehen jakinaraztea. Horretarako eskura dituzue  
943 000 548 edo 688 716 609 telefono zenbakiak 
eta info@artzape.eus helbide elektronikoa. 

Kuota zertxobait igoko da aurten, azpiegiturek eta 
zerbitzuek jasandako gorakadagatik. Hala, aldizkaria 
Getarian jasotzen duzuenontzat kuota 27 eurokoa 
izango da eta herritik kanpo bizi zaretenontzat, berriz, 
33 eurokoa. 

Gogoratu, horrekin, aldizkaria etxean jasotzeaz gain, 
herriko proiektu komunikatiboa babesten ari zaretela, 
besteak beste, gaurkotasuna etxeratzen dizuen 
webgunea. 

Atal hau herritar, talde zein elkarteek zuen ekarpenak egiteko da. Zuen iritzi, 
gutun, argazki, zorion-agur (bazkide ez direnek 4€), esker on edota agur 
hitzak argitara ditzakezue. Testuek gehienez 180 hitz izan ditzakete eta ez da 
irainik onartuko. Ekarpenak jasotzeko azken eguna hilaren 23a izango da, 
ez da bermatzen egun hori baino beranduago jasotako lanak argitaratzea. 
Testuak info@artzape.eus helbide elektronikora bidali edo Txeruko  
postontzian utzi daitezke. 

2022ko kuotak

Hilabete honetan, Sahatsaga kiroldegiaren eskutik, 
pilates saioetarako hilabeteko bonua zozkatu dugu 
Artzapeko bazkideen artean. 

Maiatzeko irabazlea:

Iker Azkue Etxeberria

Jarri harremanetan Sahatsaga kiroldegiarekin,
943 140 432 telefono zenbakian.

Kiroldegiko zozketa

GETARIAKO HITZA ZUEN TXOKOA

Udaleku irekiei  
begira

Martxoarekin batera eguraldi ona ere iritsi zen. 
Hori aprobetxatuz, Urritza Gazte Elkarteak 
Getariako haurrak ibilaldi neurtura animatu 

genituen hilabete horretan. San Prudentzio auzoan 
egin genuen ibilaldia eta 25 haur eta 5 begirale 
elkartu ginen. Getariatik abiatu ginen tipi-tapa eta giro 
alaia eta poztasuna nagusitu ziren goiz osoan zehar. 
Hurrengo hilabetean ere San Prudentzio auzoan izan 
gara, oraingoan ordea altxor bat bilatzea izan dugu 
helburu. 

Bestalde, hilabeteak aurrera doaz eta horrenbestez, 
uda atea joka dugu! Jadanik, Urritza Gazte Elkartea 
hasi da aurtengo udalekuak prestatzen eta, esan 
beharrik ez dago, aurtengoak sorpresa ugariz beteta 
egongo direla. Egungo informazioa kontuan hartuta, 
badirudi, aurten, Covid 19arengatik hartutako neurriak 
bertan behera geratuko direla eta normaltasun osoz 
arituko garela. Dagoeneko zabalik dago izen-ematea 
eta maiatzaren 15a bitartean egin ahal izango duzue.

Azkenik esan, Txiki txokoa antolatzeko asmoa dugula. 
Hau posible izan dadin, ordea, zenbait baldintza bete 
beharko dira, bestela ezingo baitugu ideiarekin aurrera 
jarraitu. Informatuko zaituztegu!

ZAINTZA
EGUNAK

Maiatzaren 16tik 20ra. 

FULDAIN 
FARMAZIA

Ibilaldi neurtua San Prudentzion.

Maitzak 30
Ilberria

Maiatzak 9
Ilgora

Maiatzak 22
Ilbehera

Maiatzak 16
Ilbetea

URRITZA AISIALDI TALDEA DATU INTERESGARRIAK

1-15 Ig.-Ig.
Udaleku irekietarako izen-
ematea 
Antolatzailea: Urritza Aisialdi Elkartea 
Izen-emate orriak  
urritza.udalekuak@gmail.com 
helbidera bidali behar dira.

Antxoa eta 
arrantzale 
egunak
6 Ostirala
•	 12:30ean, ekitaldia eta 

Zilarrezko Antxuaren 
aipamena Cristobal 
Balenciaga Museoan. 

•	 18:30ean, Gure Txeruko 
dantzarien emanaldia, 
trikitilari eta Gazte Alaiakeko 
txistulariekin, frontoian.

•	 19:00etatik 21:00etara, 
antxua dastaketa, frontoian. 

7 Larunbata
•	 10:00etan, J.S. Elkano III. 

Xake txapelketa, Berdura 
plazan. Herri ezberdinetako 
16 kluben arteko 
adiskidetasun torneoa.

•	 10:00etatik 14:00etara, 
Izan arrantzale, 6-12 arteko 
haurrentzat, lonjan.

•	 11:00etatik 14:00etara 
saregileen lanaren erakusketa.

•	 11:30ean, 'Uztartze 
gastronomikoa. Antxua 
eta Getariako txakolina", 
Pili Manterolarekin, Elkano 
Arrantzaleen Kofradiarekin 
eta Mikel Garaizabalekin. 
Izen-ematea turismo 
bulegoan 5 euroan. 

•	 18:00etan, Euskal mitologia 

haur jolasa, frontoian. 
•	 20:30ean, elizan, Easo 

Abesbatzaren emanaldia. 

8 Igandea
•	 09:00etan, diana Getariako 

Musika Bandarekin. 
•	 11:00etan, meza Salbatore 

Deuna Abesbatzarekin. 
Artzapen, Karmengo 
Amaren prozesioa eta 
itsas-bedeinkapena. Ondoren, 
arrantzale zaharrei omenaldia.

•	 12:30ean, Emeterio Isastiri 
aitortza.

•	 12:45ean, Urrezko Aizkora, 
frontoian. 

•	 13:00etan, elizan, Getariako 
Musika Bandaren kontzertua.

9 Astelehena
Hitzaldia: Migrazioa 
Bidasoako mugan 
Ordua: 19:00 
Lekua: Ulpiano aretoa 
Antolatzailea: Elan Euskadi 
Yon Arrieta Irungo Harrera Sareko 
arduraduna izango da hizlaria. 

10 Asteartea
Hitzaldia: Enpresa satsetan 
munduan zehar 
Ordua: 19:00 
Lekua: Ulpiano aretoa 
Antolatzailea: Elan Euskadi 
Imanol Lizartza eta Jon Otaegi 
izango dira hizlariak. 

12 Osteguna
Errigorako produktuen banaketa 
Ordua: 16:00-20:00 
Lekua: Eskualtxeta 
Antolatzailea: Artzape Euskara 
Elkartea 
Errigorako produktuak eskatu 
dituztenek, haiek jasotzeko aukera 
izango dute.

Hitzaldia: Migración y refugio 
Ordua: 19:00 
Lekua: Ulpiano aretoa 
Antolatzailea: Elan Euskadi 
Itsas Salbamenduko Iñigo Mijangos 
izango da hizlaria.

13 Ostirala
Hitzaldia: Debate abierto 
sobre el Sahara 
Ordua: 19:00 
Lekua: Ulpiano aretoa 
Antolatzailea: Elan Euskadi 
Odon Elorza eta M. Limam 
Mohamed izango dira hizlariak. 

14 Osteguna
Elkanoren Lehorreratzeko 
zozketa 
Ordua: 12:00 
Lekua: udaletxea 
Antolatzailea: Getariako Udala 
Maiatzaren 11ra arte eman daiteke 
izena.

Ixidro 
Deunaren 
Jaiak
14 Larunbata
•	 21:00etan, auzo afaria, 

elkartean. Bertan erretako 
txahala. Gehienez 80 pertsona.

•	 Ondoren, barra irekia eta 
musika elkartean. 

15 Igandea
•	 11:30ean, meza.
•	 Ondoren, elkarte inguruan 

txakolin dastaketa, Gure 
Txeruren dantza erakustaldia 
eta frontoian herriko gazteen 
arteko pilota partida. 

•	 14:00etan, auzoko jubilatuen 
bazkaria, Azkue hotelean.

•	 18:30ean, Alabier eta 
Lajarekin erromeria, elkartean.

20 Ostirala 
Amoria&Dolore. Elkano, 
lehen mundu bira emanaldia 
Lekua: portua 
Oholtzan' saiorako grabazioa.

21 Larunbata 
Getariako VI. Triatloia 
Ordua: 16:00 
Antolatzailea: Getaitri Triatloi Kluba

Kontzertuak: Oihan Kuartz, 
Ramada Inn eta Amildegia 
Ordua: 23:00 
Lekua: gaztetxea 
 

26 Osteguna
Katukale taldearen saioa 
Ordua: 18:30 
Lekua: Alhondiga 
Natalia Ginzburgen 'Familiako 
lexikoa' liburua aztertuko dute. 

Euskal Jaia 
27 Ostirala
•	 18:30ean, Gure Txeruko 

haurren emanaldia, frontoian. 
•	 22:00etan, helduen dantza 

emanaldia, frontoian.

28 Larunbata
•	 Txistulariak, trikitilari eta 

panderojoleak, plaza 
dantzak, irrintzi lehiaketa, 
Trikitilari Gazteen Getariako 
21. Txapelketa, Usurbilgo 
zanpantzarrak, Kuxkuxtu 
taldearekin kantujira, erromeria 
Bada Giro taldearekin... 

2022ko MAIATZA Agenda www.artzape.eus webgunean 
eguneratzen dugu. Adi egon!

AGENDA



Urte osoan jartzen dutenei %10eko deskontua egingo zaie.

PUBLIZITATE TARIFAK

Tamainak

4,3 x 4
9 x 4

13,6 x 4
9 x 8

13,6 x 8
orri erdia

ZenbaTekoa

12 euro
24 euro
36 euro
48 euro
72 euro
96 euro



Eskatutakoa jasotzeko, 

maiatzaren 12an, 

16:0etatik 20:00etara, 

Eskualtxetan.


